
This document is also available in English / Mae’r ddogfen hon hefyd ar gael yn Saesneg 
1 Cyflwyniad
Mae'r Datganiad Canlyniadau Gradd hwn yn rhan flynyddol o fusnes craidd Prifysgol Metropolitan Caerdydd. Mae'n nodi sut mae'r sefydliad yn cynnal safonau academaidd ac yn amddiffyn gwerth ei gymwysterau. Mae'n dangos:
· Fod gan Fwrdd y Llywodraethwyr hyder bod y trefniadau sydd ar waith yn amddiffyn gwerth cymwysterau'r Brifysgol.
· Y gall Prifysgol Metropolitan Caerdydd roi sicrwydd i Medr fod y Brifysgol yn bodloni safonau gradd cenedlaethol.  
· Bod dulliau’r Brifysgol o gyfrifo dosbarthiadau graddau israddedig wedi bod ar waith ers 2014 ac maent yn eistedd o fewn fframwaith polisi a rheoleiddio sefydlog.

· Mae’r Brifysgol yn parhau i ganolbwyntio'n strategol ar strategaethau addysgu, dysgu ac asesu clir a chyraeddadwy, gyda'r bwriad o arfogi myfyrwyr gydag ystod o wybodaeth a sgiliau proffesiynol pwnc-benodol. 

· Mae'r ddogfen hon yn adrodd ar ganlyniadau'r dyfarniadau ar gyfer myfyrwyr gradd israddedig sydd wedi'u lleoli yn y DU.

1.1 Proffil Dosbarthiad Graddau Sefydliadol
Canlyniadau'r sector
Gweithredodd sefydliadau ledled y DU, gan gynnwys Prifysgol Metropolitan Caerdydd, amryw o bolisïau rhwyd ddiogelwch yn ystod 2019/20 a 2020/21 mewn ymateb i bandemig Covid-19. Roedd hyn yn cyd-fynd â chynnydd sector eang mewn canlyniadau Anrhydedd Uwch (graddau anrhydedd Dosbarth Cyntaf neu Ail Ddosbarth Uwch). Mae'r cynnydd hwn wedi cael ei ddilyn gan ostyngiad dilynol a pharhaus yng nghyfartaledd y sector. O 82% yn 2020/21, gostyngodd i 79% yn 2021/22 ac i 78% yn 2022/23. Yn 2023/24 gostyngodd cyfartaledd y sector eto i 77%. Roedd hyn oherwydd gostyngiad cyffredinol yn y sector yng nghanran y graddau anrhydedd Dosbarth Cyntaf. Gostyngodd y rhain o 30% yn 2022/23 i 29% yn 2023/24. Arhosodd canran y graddau anrhydedd Ail Ddosbarth Uwch yn sefydlog ar 48% yn 2022/23 a 48% yn 2023/24 (HESA, 2025).
Canlyniadau Prifysgol Metropolitan Caerdydd
Cynyddodd cyfran y myfyrwyr Metropolitan Caerdydd a enillodd radd anrhydedd Dosbarth Cyntaf neu Ail Ddosbarth Uwch rhwng blynyddoedd academaidd 2017/18 a 2020/21, gan gyrraedd uchafbwynt o 84.5% yn 2020/21. O flwyddyn i flwyddyn, mae cyfran yr Anrhydeddau Uwch wedi gostwng i 69.1% yn 2022/23, ond gyda chynnydd bach i 69.7% yn 2023/24 (Tabl 1). Fodd bynnag, mae hyn yn parhau i fod yn is na'r lefel ar gyfer y flwyddyn academaidd ddiwethaf cyn Covid-19 (2018/19) lle roedd cyfran yr Anrhydedd Uwch yn 70.6%.
[bookmark: _Hlk211340241][bookmark: _Hlk146110157]Mae Tabl 1 yn dangos proffil 'Anrhydedd Uwch' Prifysgol Metropolitan Caerdydd dros y pum mlynedd academaidd diwethaf - 2019/20 to 2023/24.
Tabl 1. Proffil Anrhydedd Uwch Prifysgol Metropolitan Caerdydd (2019/20 – 2023/24).

Mae Tabl 2 yn dangos canlyniadau graddau yn ôl pob dosbarthiad ar gyfer y blynyddoedd academaidd 2019/20 i 2023/24 ym Mhrifysgol Metropolitan Caerdydd.
Tabl 2. Tueddiadau mewn dosbarthiadau rhwng 2019/20 a 2023/24.

Mae'r tueddiadau dosbarthu a ddangosir yn Nhabl 2 yn dangos bod proffil y Brifysgol o raddau anrhydedd Dosbarth Cyntaf ac Ail Ddosbarth Uwch wedi cynyddu rhwng 2019/20 a 2020/21. Roedd hyn yn cyd-fynd â'r cynnydd yn y sector mewn canlyniadau 'Anrhydeddau Uwch'. Ar ôl gostyngiadau olynol yn 2021/22 (30.9%) a 2022/23 (27.2%) yng nghanran y graddau anrhydedd Dosbarth Cyntaf, bu cynnydd bach yn y gyfran a ddyfarnwyd yn 2023/24 gyda chynnydd o 1.2 pwynt canran i 28.4% (2023/24). Roedd hyn ar draul y lefelau dyfarnu eraill a welodd ostyngiadau bychan iawn.
Mae Tabl 3 yn dangos canlyniadau gradd cyffredinol yn fwy manwl. Nodir bod ffigur anrhydedd Dosbarth Cyntaf 2023/24 (28.4%) yn is na chyfartaledd y sector o 29%. Canran y dyfarniadau Ail Ddosbarth Uwch oedd 41.2%. Gostyngiad bach ers 2022/23 (41.9%). Cyfartaledd y sector yn 2023/24 oedd 48%. Yn 2023/24 gostyngodd canran y graddau Ail Ddosbarth Is (25.1%) a Thrydydd Dosbarth (5.2%) 0.4% a 0.1% yn y drefn honno ers 2022/23. O'i gymharu â'r sector, roedd canran yr Ail Ddosbarth Is yn uwch na chyfartaledd y sector o 20%, ac roedd canran y Trydydd Dosbarth yn uwch na chyfartaledd y sector o 3%.
Gellir gweld ers 2019/20 mai'r duedd gyffredinol yw bod canran y graddau Ail Ddosbarth Is a Thrydydd Dosbarth wedi codi tra bod canran y graddau Dosbarth Cyntaf ac Ail Ddosbarth Uwch wedi gostwng.
Tabl 3.  Canrannau Canlyniadau Gradd Cyffredinol 2019/20 – 2023/24.

Er gwaethaf hyn, mae Tabl 4 yn dangos bod canran y canlyniadau 'Anrhydedd Uwch' yn 2023/24 wedi codi o'r lefel flaenorol ar draws pob categori nodweddiadol myfyrwyr ac eithrio myfyrwyr Aeddfed. Y gostyngiad ar gyfer myfyrwyr aeddfed oedd 0.1%. O'i gymharu â chanlyniadau yn y ddwy flynedd 'Covid-19' sef 2019/20 a 2020/21, roedd canlyniadau yn sylweddol is ar draws pob grŵp nodweddion. 
Tabl 4. Canran y graddau Anrhydedd Uwch (Da) a ddyfarnwyd i Fyfyrwyr Gradd Gyntaf yn ôl blwyddyn academaidd, wedi'u rhannu yn ôl nodweddion myfyrwyr.

2 Arferion Asesu a Marcio
Mae arferion asesu a marcio’r Brifysgol yn rhoi pwyslais cryf ar gysoni’r canlyniadau dysgu bwriadedig, y dulliau asesu a’r meini prawf asesu mewn ffordd adeiladol er mwyn sicrhau bod yr asesiad yn deg, yn ddilys ac yn ddibynadwy. 
Caiff rhaglenni eu cymeradwyo i'w cyflwyno yn dilyn cadarnhad bod y cwricwlwm (gan gynnwys y dulliau asesu arfaethedig) yn cyd-fynd â'r Fframwaith Cymwysterau Addysg Uwch (FHEQ)/Fframwaith Credydau a Chymwysterau Cymru (CQFW) ac unrhyw Ddatganiadau Meincnod Pwnc yr Asiantaeth Sicrhau Ansawdd ar gyfer Addysg Uwch (QAA) neu ofynion Cyrff Statudol a Rheoleiddiol Proffesiynol (PSRB) perthnasol. Mae rheoliadau sy'n llywodraethu marcio a chymedroli ar gael i staff a myfyrwyr yn y Llawlyfr Academaidd a’u nod yw sicrhau bod marcio yn deg, yn gyson ac yn dryloyw. Mae disgrifyddion band y Brifysgol yn llywio marcwyr a chymedrolwyr i'r safonau academaidd y disgwylir i fyfyrwyr eu cyflawni i dderbyn marciau mewn categori penodol a mapio i ddisgrifyddion FHEQ. Mae arferion asesu'r Brifysgol yn cyd-fynd â chyngor a chanllawiau'r QAA. Ar ôl cyhoeddi'r Cod Ansawdd diwygiedig yn ddiweddar, bydd arferion asesu yn cael eu hail-fapio i'r Egwyddorion a'r Arferion Allweddol newydd i sicrhau cydlyniad parhaus.
Caiff addasrwydd meini prawf asesu'r rhaglen ei fonitro'n flynyddol gan Arholwr Allanol. Yn eu hadroddiad blynyddol, mae'n ofynnol i Arholwyr Allanol gadarnhau a yw'r safonau'n briodol ar gyfer y dyfarniad ac a ydynt yn cyd-fynd â'r lefel berthnasol o ddatganiadau meincnod pwnc yr FHEQ a'r QAA. Mae'n ofynnol iddynt hefyd farnu a yw safonau'r dyfarniadau'n gymharol â safonau sefydliadau eraill a, lle bo'n berthnasol, a ydynt yn bodloni gofynion PSRB. 
Mae Arholwyr Allanol yn craffu ar sampl benodol o waith sydd wedi’i asesu er mwyn iddynt allu llunio barn am safonau perfformiad myfyrwyr a chysondeb a thegwch y prosesau asesu. Ar gyfer y sesiwn academaidd 23/24, cadarnhaodd 100% o Arholwyr Allanol fod y rhaglenni a ystyriwyd ganddynt yn cyd-fynd â meincnodau’r sector (gan gynnwys y datganiadau FHEQ a meincnodi). Cadarnhaodd 99% o Arholwyr Allanol hefyd fod safonau academaidd y rhaglenni yn debyg ar draws sector y DU, ac roedd 99% yn cytuno bod cyflawniad myfyrwyr ar raglenni'n cyd-fynd â sefydliadau addysg uwch eraill y DU. Ar gyfer rhaglenni a gyflwynir gyda phartneriaid, mae arferion asesu a marcio yr un fath â'r rhai a ddisgrifir uchod.
3 Llywodraethiant Academaidd
Mae Bwrdd Academaidd y Brifysgol yn gyfrifol am safonau ac ansawdd yr holl ddarpariaeth sy'n arwain at ddyfarnu credyd yn ei enw. Mae'r Pwyllgor Ansawdd a Safonau Academaidd (AQSC) yn cael ei awdurdodi gan y Bwrdd Academaidd i oruchwylio, ar ei ran, safonau academaidd ei ddyfarniadau ac ansawdd profiad dysgu'r myfyrwyr. Yn flynyddol mae'r Brifysgol, trwy waith ei Bwyllgor Ansawdd a Safonau Academaidd, yn sicrhau ei rheoleiddiwr Medr fod 'safonau'r dyfarniadau yr ydym yn gyfrifol amdanynt wedi'u gosod a'u cynnal yn briodol.' Mae'n gwneud hynny yn dilyn craffu ar gyfres o adroddiadau ar brosesau cymeradwyo ac adolygu rhaglenni'r Brifysgol, prosesau monitro blynyddol, prosesau asesu, a threfniadau ar gyfer Byrddau Arholi. Mae'r ymarfer hwn yn cynnwys craffu ar adroddiadau Arholwr Allanol ynghylch a yw dyluniadau asesu yn briodol, a yw meini prawf a chynlluniau marcio wedi'u gosod ar y lefel gywir ac a yw prosesau asesu yn deg, yn ddibynadwy ac yn drylwyr. Ar gyfer rhaglenni a gyflwynir gyda phartneriaid, mae arfer awdurdod a goruchwyliaeth fel yr hyn a ddisgrifir uchod.

4 Algorithmau Dosbarthiad
Mae dau algorithm ar gael ar gyfer graddau anrhydedd israddedig. Fodd bynnag, dim ond un mae pob rhaglen unigol yn ei ddefnyddio. Rhaid dilysu'r algorithm perthnasol a'i nodi ym mhob dogfen Fanyleb Rhaglen a gyhoeddir. Bydd yr algorithm yn berthnasol yn gyson i bob myfyriwr ar y rhaglen.
Mae dosbarthiadau’n cael eu pennu naill ai o:
· gyfartaledd y marciau cyfanredol a gyflawnwyd yn y 100 credyd gorau ar Lefel 6 (wedi'u pwysoli ar 0.7) a'r 100 credyd gorau nesaf ar Lefel 5 neu uwch (wedi'u pwysoli ar 0.3); neu,
· o gyfartaledd y marciau a gyflawnwyd yn y 100 credyd gorau ar Lefel 6 yn unig.
4.1 Pasio wedi’i ddigolledu
Mae'n ofynnol i fyfyrwyr gwblhau'r holl fodiwlau sydd wedi'u cofrestru yn erbyn eu rhaglen yn llwyddiannus er mwyn bod yn gymwys ar gyfer dyfarniad terfynol. Fodd bynnag, mae’r Bwrdd Arholi wedi’i awdurdodi i ddyfarnu credydau am 'basio wedi’i ddigolledu'. Gellir gwneud hyn pan fo canlyniad y modiwl yn fethiant ymylol, ond bernir bod y myfyriwr wedi cyflawni'r deilliannau dysgu gofynnol ar draws y modiwl a bod ganddo gyfartaledd Lefel sy'n uwch na'r marc pasio isaf.
4.2 Meini prawf ffiniol ar gyfer codi marciau
Os yw marc cyffredinol myfyriwr o fewn yr ystod rifiadol ar gyfer ei godi, bydd y Bwrdd Arholi yn cadarnhau a ddylid gwneud hynny drwy gyfeirio at y meini prawf a gymhwysir yn gyffredinol:
Mae unrhyw fyfyriwr sydd o fewn 1% i ddosbarthiad uwch yn cael ei gadarnhau'n awtomatig ar gyfer ei uwchraddio.
Unrhyw fyfyriwr sydd o fewn 2% i ddosbarthiad uwch, mae’r Bwrdd Arholi wedi’i awdurdodi i godi'r dosbarth gradd os ydynt yn bodloni o leiaf un o dri maen prawf uwchraddio penodol: 
· Mwyafrif y credydau yn y band uwch (50% neu fwy o gredydau ar lefel 6 yn y dosbarthiad uwch).
· Cyflymder Ymadael yn seiliedig ar gymhariaeth o'r marciau Lefel 5 a Lefel 6 cyfartalog. Pan fo cyfartaledd Lefel 6 yn y band dosbarthiad uwch, bydd y Bwrdd Arholi fel arfer yn dyfarnu'r dosbarth gradd uwch.
· Perfformiad yn y prif brosiect cam terfynol neu draethawd hir.
4.3 Terfynau ail-sefyll / adfer
Gellir cynnig hyd at ddau gyfle am adferiad i fyfyrwyr, oni bai bod rheoliadau penodol i'r Rhaglen yn gwahardd hynny, neu fod penderfyniad gan y Bwrdd Arholi yn seiliedig ar eu proffil academaidd cyfan yn rhwystro hynny. Er enghraifft, maent wedi rhoi cynnig ar bob ymgais ar gyfer modiwl gwahanol felly mae’n rhaid eu tynnu'n ôl. Lle mae angen ailasesu ar yr ail neu'r trydydd ymgais, mae'r modiwl wedi'i gapio ar y marc pasio isaf. Mae hyn yn unol ag arfer ar draws y sector fel yr amlinellir yng nghyhoeddiad Prifysgolion y DU 'Understanding Degree Algorithms'.
5 Arferion addysgu ac Adnoddau Dysgu
Mae'r Brifysgol yn parhau i gefnogi parhad myfyrwyr, ymgysylltiad a chanlyniadau dyfarniadau, trwy ei Pholisi Asesu ac Adborth, ei rhaglen Tiwtora Personol a’i chynnig dysgu proffesiynol a ddarperir drwy ei Chyfarwyddiaeth Gwella Ansawdd (QED).  Mewn ymateb i ddatblygiadau'r sector ac adborth myfyrwyr drwy arolygon NSS, SSS a PTES, mae’r Brifysgol wedi adolygu ei pholisi Tiwtoriaid Personol a gweithredu model Tiwtora Academaidd Personol (PAT) newydd, gyda'r nod o ymestyn y gefnogaeth i fyfyrwyr ymhellach a datblygu cymunedau myfyrwyr i hyrwyddo ymgysylltiad a dysgu.
Mae sesiynau Grŵp PAT yn helpu myfyrwyr i addasu i fywyd ym Met Caerdydd, gan ddatblygu sgiliau academaidd a phroffesiynol. I’r dyfodol, maent yn rhoi cefnogaeth academaidd wedi’i ffocysu, systematig ac amserol trwy gydol cylch bywyd y myfyriwr. Yn ogystal, mae myfyrwyr hefyd yn gallu gwneud apwyntiadau un-i-un gyda'u Tiwtor Academaidd Personol i drafod materion unigol. Bydd y cynllun PAT yn sicrhau bod pob myfyriwr yn cael mynediad digonol a chyson at gefnogaeth ac arweiniad drwy gydol eu hamser ym Met Caerdydd.
Fel Campws Creadigol Adobe, mae staff a myfyrwyr y brifysgol yn cael mynediad rhad ac am ddim i Adobe Express. Gall myfyrwyr ddefnyddio Adobe Express, sy'n rhedeg ar ddyfeisiau symudol a bwrdd gwaith, i greu tudalennau gwe, fideos, podlediadau a chyflwyniadau diddorol fel rhan o'u hasesiadau. Mae'r feddalwedd yn cael ei ddefnyddio i gyfoethogi dysgu ac addysgu, cefnogi profiad myfyrwyr ac adeiladu sgiliau cyflogadwyedd.
Yn ystod sesiwn 2023/24, parhaodd QED i gyflwyno ei broses newydd lle mae adroddiadau arholwyr allanol yn sbarduno cynnig cymorth dysgu wedi'i dargedu lle mae her benodol wedi'i nodi. Y gobaith yw y bydd y broses yn parhau i dargedu cymorth dysgu proffesiynol lle gall fod yn fwyaf effeithiol.
6 Nodi Arfer Da a Chamau Gweithredu 
Mae arfer da ym maes asesu a chanlyniadau myfyrwyr a nodwyd drwy adolygiad allanol, adrodd arholwyr allanol a chynllunio gwella rhaglenni yn cynnwys:

· Roedd Arholwyr Allanol yn teimlo'n gryf bod rhaglenni’n rhoi cyfleoedd da i ddatblygu cyflogadwyedd myfyrwyr a sgiliau digidol sy'n briodol ar gyfer y meysydd gyrfa y byddai graddedigion yn debygol o’u dilyn.

· Mae arholwyr allanol yn adrodd lefelau uchel o foddhad â lefel cyflawniad myfyrwyr a chynnal asesiad.

· Mae canlyniadau'r NSS ar gyfer y thema Asesu ac Adborth 3.9% yn uwch na chyfartaledd sector y DU.

· Ymgorffori cyflogadwyedd yn y cwricwlwm gan gynnwys datblygu rhwydweithiau myfyrwyr cyfredol a chyn-fyfyrwyr, cyfleoedd yn y cwricwlwm i ennill cymwysterau ychwanegol, cynyddu nifer y siaradwyr gwadd o gydweithrediad y diwydiant a'r Gwasanaeth Gyrfaoedd wrth ddatblygu rhaglenni.

· Er mwyn cefnogi cadw a llwyddiant myfyrwyr, datblygiad parhaus MetStats, gan roi trosolwg cynhwysfawr o ymgysylltu myfyrwyr a chynnydd academaidd i Diwtoriaid Academaidd Personol (PAT) a Gwasanaethau Cefnogi.

Mae arfer da yn cael ei ledaenu drwy Gyfarwyddiaeth Gwella Ansawdd y Brifysgol trwy weithdai, fideos a chanllawiau ar-lein a'i Chynhadledd Gwella Ansawdd flynyddol.

Cyfeiriadau
HESA (2025) What are HE students’ progression rates and qualifications? [ar-lein]. Cheltenham: HESA. Ar gael o https://www.hesa.ac.uk/data-and-analysis/students/outcomes#classifications [Cyrchwyd 14 Hydref 2025].

